Te whakakore i Ngā Whanaketanga Rumaki Māori

He kōrero mā ngā Kura me ngā Kaiako
E ngā mana, e ngā reo, e ngā mātāwaka o te motu, tēnei te mihi atu ki ā koutou katoa.
	Ka mahi tahi Te Tāhuhu o te Mātauranga ki te rāngai, ki ngā mātua, ki ngā whānau ki te whakakore i Ngā Whanaketanga Rumaki Māori.  Tō mātou hiahia kia arotahi ki te whakahohoro i te ahunga whakamua o te tamariki i āna akoranga, tutukinga hoki, puta noa i te marautanga whānui, engari ka maumahara tonu he mea taketake tonu te reo matatini me te pāngarau. Me mātua ako te tamariki ki te kōrero, ki te pānui, ki te tuhituhi me ngā pūkenga pāngarau hei urutomo ki tētahi marautanga whānui, whai kiko hoki. 


	Ngā Whanaketanga Rumaki Māori

	Me mātua mōhio koe ināianei

E kore ngā kura e herea kia tukua atu tētahi pūrongo NAG2A mō Ngā Whanaketanga Rumaki Māori hei te 1 Poutūterangi 2018. 

Tērā ngā Poari Kaitiaki Kura e tiaki ana te ngā ākonga tau 1-8, e whai whāinga ana mō te tau 2017 i raro i ka mahi i raro i  ngā Whanaketanga Rumaki Māori. Kāti, me tuku pūrongo tonu i raro i ēnei whāinga i roto i te Tātaritanga o Ngā Rerekētanga mō te tau kura 2017, kātahi tonu nei ka mutu. Mō te tau 2018 haere ake kāore ngā kura e herea ki te whai i Ngā Whanaketanga Rumaki Māori hei whāinga Tūtohinga, Tātaritanga o Ngā Rerekētanga rānei. 
Ka āhei tonu ngā Kāhui Ako ki te whakakore i ngā ritenga Ngā Whanaketanga Rumaki Māori mō ō rātou werohanga tutukinga, kei a rātou te tikanga.  Me aromātai tonu rātou i te ahunga whakamua o ngā akonga i runga i ngā mōhiotanga aromatawai tōtika.

	Te tuku pūrongo hei te tau 2018

E kore ngā kura e herea ki te whakamahi, ki te tuku pūrongo rānei mō Ngā Whanaketanga Rumaki Māori mō te tau kura 2018, ā tua atu hoki.

Me kohi haere tonu he mōhiotanga mō te ahunga whakamua me ngā tutukinga o ngā ākonga i te taumata kura, Kāhui Ako hoki hei whakamārama i ngā kaupapa taketake o ngā kura, i ngā hātepe uiui, te tuku pūrongo ki te whānau, te toha rauemi me ngā whakatau mō ngā hōtaka. 

Ka taea e ngā kura te whakamahi tikanga aromatawai rerekē, mehemea he pai atu ēnei mō ngā hiahia o ō rātou akonga, rātou ko ō rātou mātua, whānau, Kāhui Ako, me ngā Poari Kaitiaki.

Me tuku pūrongo tonu ngā kura ki ngā mātua, ki ngā whānau me te hapori mō te ahunga whakamua me te tutukinga o ngā ākonga me ngā rōpū ākonga.  Ka whakaraupapatia te ahunga whakamua me te tutukinga hei mea matua, otirā i ngā wāhanga taketake pēnei i te reo matatini me te pāngarau, ka tino pērā. Kia rua ngā tukunga pūrongo ki ngā whānau i te tau, rite tonu ki nāianei.
Ka kitea te huhua o ngā taputapu hei tautoko i te aromatawai, ki: Te Rārangi Rauemi Aromatawai ā-Motu. Ka kitea te Aromatawai Position Paper (Ruruku Rarangahia) me ngā Paearu Aromatawai ki: Rukuhia Rarangahia – Aromatawai Position paper me Aromatawai Criteria.

	Ngā huarahi hei whai

Ka mahi tahi te Tāhuhu me te rāngai, ngā mātua me ngā whānau ki te hoahoa taputapu e pai ake ai te tuku pūrongo mō te ahunga whakamua o ngā ākonga puta noa i Te Marautanga o Aotearoa. Ka arotahi tonu ngā whakaritenga hōu ki runga i te whanaketanga o ngā pūmanawa me ngā tohu tino hira o tētahi pia tūturu o te akoranga reo Māori.

	Ki te hiahia koe ki ētahi atu kōrero, ka taea e koe te whakapā atu ki tō Kaitohutohu Mātauranga i tō tari ā-takiwā, peka atu rānei ki http://education.govt.nz/ministry-of-education/specific-initiatives/changes-in-education/ 

Whakapā atu ki tereo.maorigroup@education.govt.nz 


